
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ  ԺՈՂՈՎԻ  ՆԱԽԱԳԱՀԻ

ՏԵՂԱԿԱԼ
պարոն ՍԱՄՎԵԼ ՆԻԿՈՅԱՆԻՆ
Հարգելի պարոն Նիկոյան
Համաձայն Հայաստանի Հանրապետության Սահմանադրության 75-րդ և «Ազգային ժո​ղովի կանոնաակարգ» Հայաստանի Հանրապետության օրենքի 51-րդ հոդվածների` Հայաս​​տանի Հանրապետության կառավարությունը, որպես օրենսդրական նախաձեռնու​թյուն, Հա​յաս​տանի Հանրապետության Ազգային ժողով է ներկայացնում Հայաստանի Հան​րա​պետության կառավարության որոշմամբ անհետաձգելի համարված «2008 թվականի հուն​վա​րի 1-ի դրությամբ հարկային հաշվետվություններ չներկայացրած կազմակերպությունները լու​ծարելու և  անհատ ձեռնարկատերերին պետական հաշվառումից հանելու մասին» Հայաս​տա​​նի Հանրա​պե​տության օրենքում փոփոխություն կատարելու մասին»  Հայաստանի Հան​րա​պե​տու​թյան օրենքի նախագիծը:  
Օրենքի նախագծին կից ներկայացվում են օրենքի ընդունման հիմնավորումը, օրենքի ընդունման առնչությամբ այլ օրենքների ընդունման անհրաժեշտության բացակայության և գործող օրենքի փոփոխվող հոդվածի մասին տեղեկանքները, ինչպես նաև Հայաստանի Հան​րապետության պետական բյուջեի եկամուտների նվազեցման կամ ծախսերի ավե​լաց​ման մասին Հայաստանի Հանրապետության կառավարության եզրակացությունը։

Միաժամանակ հայտնում ենք, որ նշված օրենքի նախագիծը Հա​յաստանի Հան​րա​պե​տու​թյան Ազգային ժողովում քննարկելիս` Հայաստանի Հանրապետության կառավարության պաշ​տոնական ներկայացուցիչ է նշանակվել Հայաստանի Հանրապե​տու​թյան արդարա​դա​տու​թյան նախարար Հրայր Թովմասյանը:

Առդիր` 5 էջ։
    Հարգանքով`
ՏԻԳՐԱՆ ՍԱՐԳՍՅԱՆ

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«2008 ԹՎԱԿԱՆԻ ՀՈՒՆՎԱՐԻ 1-Ի ԴՐՈՒԹՅԱՄԲ ՀԱՐԿԱՅԻՆ ՀԱՇՎԵՏՎՈՒԹՅՈՒՆՆԵՐ ՉՆԵՐԿԱՅԱՑՐԱԾ ԿԱԶՄԱԿԵՐՊՈՒԹՅՈՒՆՆԵՐԸ ԼՈՒԾԱՐԵԼՈՒ ԵՎ ԱՆՀԱՏ ՁԵՌՆԱՐԿԱՏԵՐԵՐԻՆ ՊԵՏԱԿԱՆ ՀԱՇՎԱՌՈՒՄԻՑ ՀԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1. «2008 թվականի հունվարի 1-ի դրությամբ հարկային հաշվետվություններ չներկայացրած կազմակերպությունները լուծարելու և  անհատ ձեռնարկատերերին պետական հաշվառումից հանելու մասին» Հայաստանի Հանրապետության 2011 թվականի մայիսի 26-ի ՀO-186-Ն օրենքի 2-րդ հոդվածի 3-րդ մասը շարադրել հետևյալ խմբագրությամբ.
«3. Պետական ռեգիստրը հարկային մարմնի կողմից սույն հոդվածի 1-ին մասում նշված ցանկերը ստանալուց հետո` մինչև 2012 թվականի փետրվարի 1-ը, դրանք հրապարակում է http://www.azdarar.am հաuցեով գտնվող Հայաuտանի Հանրապետության հրապարակային ծանուցումների պաշտոնական ինտերնետային կայքում, ինչպես նաև իր պաշտոնական` http://www.e-register.am ինտերնետային կայքում:»:
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հ Ի Մ Ն Ա Վ Ո Ր ՈՒ Մ
«2008 ԹՎԱԿԱՆԻ ՀՈՒՆՎԱՐԻ 1-Ի ԴՐՈՒԹՅԱՄԲ ՀԱՐԿԱՅԻՆ ՀԱՇՎԵՏՎՈՒԹՅՈՒՆՆԵՐ ՉՆԵՐԿԱՅԱՑՐԱԾ ԿԱԶՄԱԿԵՐՊՈՒԹՅՈՒՆՆԵՐԸ ԼՈՒԾԱՐԵԼՈՒ ԵՎ ԱՆՀԱՏ ՁԵՌՆԱՐԿԱՏԵՐԵՐԻՆ ՊԵՏԱԿԱՆ ՀԱՇՎԱՌՈՒՄԻՑ ՀԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

Իրավական ակտի ընդունման անհրաժեշտությունը

«2008 թվականի հունվարի 1-ի դրությամբ հարկային հաշվետվություններ չներկայացրած կազմակերպությունները լուծարելու և  անհատ ձեռնարկատերերին պետական հաշվառումից հանելու մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի ընդունման անհրաժեշտությունը պայմանավորված է նրանով, որպեսզի առավել դյուրին, արագ և միաժամանակ` ոչ ծախսատար դարձնել ՀՀ ԱՆ պետական ռեգիստրի գործակալության կողմից վերը նշված օրենքով նախատեսված անձանց համապատասխան ծանուցման գործընթացը:

Ընթացիկ իրավիճակը և խնդիրները

«2008 թվականի հունվարի 1-ի դրությամբ հարկային հաշվետվություններ չներկայացրած կազմակերպությունները լուծարելու և  անհատ ձեռնարկատերերին պետական հաշվառումից հանելու մասին» Հայաստանի Հանրապետության օրենքի 2-րդ հոդվածի 3-րդ մասը սահմանում է. «Պետական ռեգիստրը հարկային մարմնի կողմից սույն հոդվածի 1-ին մասում նշված ցանկերը ստանալուց հետո` մինչև 2011 թվականի սեպտեմբերի 15-ը, ուղարկում է ծանուցում պետական ռեգիստրում կազմակերպությունների գտնվելու վայրի կամ անհատ ձեռնարկատիրոջ բնակության վայրի կամ պետական ռեգիստրին հայտնի կազմակերպության կամ անհատ ձեռնարկատիրոջ հասցեով: Ծանուցումը համարվում է պատշաճ տրված, եթե այն հանձնվել է կազմակերպության ներկայացուցչին կամ անհատ ձեռնարկատիրոջը կամ վերջինիս ներկայացուցչին: Եթե նշված հասցեներում կազմակերպության ներկայացուցչին կամ անհատ ձեռնարկատիրոջը հնարավոր չէ գտնել, ապա պետական ռեգիստրը ծանուցումն ուղարկում է Հայաստանի Հանրապետության գերատեսչական նորմատիվ ակտերի տեղեկագրում հրապարակման, որը ևս տեղեկագրի հրապարակման օրվանից համարվում է պատշաճ տրված ծանուցում: Ծանուցումները հանձնելու կարգը սահմանում է Հայաստանի Հանրապետության արդարադատության նախարարությունը: Սույն մասում նշված ցանկերը պետական ռեգիստրը հրապարակում է նաև իր պաշտոնական ինտերնետային կայքում և 3000-ից ավելի տպաքանակ ունեցող մամուլում»:
Լուծարման և պետական հաշվառումից հանելու ենթակա անձինք 40000-ից ավելի են, ինչը նշանակում է, որ փոստային առաքման միջոցով (հետ ծանուցմամբ) ծանուցումներ ուղարկելու համար անհրաժեշտ կլինի մոտ 13մլն. ՀՀ դրամ: Բացի այդ, ըստ գործող օրենքի պետ. ռեգիստրը պետք է ստուգի, թե ուղարկված ծանուցումները արդյոք ստացվել են կոնկրետ այն անձանց կողմից, որոնք մատնանշված են օրենքում, և եթե ոչ, ապա վերջիններիս համար ծանուցումը պետք է ուղարկվի նաև հրապարակման գերատեսչական նորմատիվ իրավական ակտերի տեղեկագրում: Այս առումով, հաշվի առնելով այն հանգամանքը, որ ցուցակում բերված կազմակերպությունները փաստորեն արդեն մոտ երեք տարի է, ինչ փաստացի դադարեցրել են իրենց գործունեությունը, ապա կազմակերպության ներկայացուցչին կամ անհատ ձեռնարկատիրոջը կամ վերջինիս ներկայացուցչին ծանուցումը հանձնելը հիմնականում իրատեսական չէ, ուստի նշված դեպքերում փոստային առաքման վրա ծախսված միջոցներն արդարացված չեն:
Միաժամանակ, ռեգիստրը պարտավոր է նաև ծանուցումը հրապարակել իր պաշտոնական ինտերնետային կայքում և 3000-ից ավելի տպաքանակ ունեցող մամուլում: Այդ է պատճառը, որ մինչ օրս հնարավոր չի եղել իրականացնել նշված ծանուցումները, և փաստորեն, մոտ 40000 իրավաբանական անձ և ԱՁ դեռևս լուծարված կամ հաշվառումից հանված չեն:
Կարգավորման նպատակը և ակնկալվող արդյունքը

Նախագծով, առաջարկվում է, փոստային ծանուցումների փոխարեն կիրառել «Ինտերնետով հրապարակային ծանուցման մասին» ՀՀ օրենքով նախատեսված ընթացակարգը, և համապատասխան ցանկերը հրապարակել http://www.azdarar.am հաuցեով գտնվող Հայաuտանի Հանրապետության հրապարակային ծանուցումների պաշտոնական ինտերնետային կայքում:
Առաջարկվող ընթացակարգով հնարավոր կլինի դյուրին, արագ և անվճար իրականացնել համապատասխան ծանուցման գործընթացը: Բացի այդ, առաջարկվող տարբերակում բացակայում է ՀՀ արդարադատության նախարարի կողմից ծանուցումների հանձնման կարգ սահմանելու անհրաժեշտությունը:
ՏԵՂԵԿԱՆՔ 
«2008 ԹՎԱԿԱՆԻ ՀՈՒՆՎԱՐԻ 1-Ի ԴՐՈՒԹՅԱՄԲ ՀԱՐԿԱՅԻՆ ՀԱՇՎԵՏՎՈՒԹՅՈՒՆՆԵՐ ՉՆԵՐԿԱՅԱՑՐԱԾ ԿԱԶՄԱԿԵՐՊՈՒԹՅՈՒՆՆԵՐԸ ԼՈՒԾԱՐԵԼՈՒ ԵՎ ԱՆՀԱՏ ՁԵՌՆԱՐԿԱՏԵՐԵՐԻՆ ՊԵՏԱԿԱՆ ՀԱՇՎԱՌՈՒՄԻՑ ՀԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՕՐԵՆՔՆԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«2008 թվականի հունվարի 1-ի դրությամբ հարկային հաշվետվություններ չներկայացրած կազմակերպությունները լուծարելու և  անհատ ձեռնարկատերերին պետական հաշվառումից հանելու մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի ընդունման կապակցությամբ այլ օրենքների ընդունման անհրաժեշտությունը բացակայում է:
ԵԶՐԱԿԱՑՈՒԹՅՈՒՆ
«2008 ԹՎԱԿԱՆԻ ՀՈՒՆՎԱՐԻ 1-Ի ԴՐՈՒԹՅԱՄԲ ՀԱՐԿԱՅԻՆ ՀԱՇՎԵՏՎՈՒԹՅՈՒՆՆԵՐ ՉՆԵՐԿԱՅԱՑՐԱԾ ԿԱԶՄԱԿԵՐՊՈՒԹՅՈՒՆՆԵՐԸ ԼՈՒԾԱՐԵԼՈՒ ԵՎ ԱՆՀԱՏ ՁԵՌՆԱՐԿԱՏԵՐԵՐԻՆ ՊԵՏԱԿԱՆ ՀԱՇՎԱՌՈՒՄԻՑ ՀԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ  ԵԿԱՄՈՒՏՆԵՐԻ  ՆՎԱԶԵՑՄԱՆ ՄԱՍԻՆ

«2008 թվականի հունվարի 1-ի դրությամբ հարկային հաշվետվություններ չներկայացրած կազմակերպությունները լուծարելու և  անհատ ձեռնարկատերերին պետական հաշվառումից հանելու մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի ընդունման կապակցությամբ պետական բյուջեում ծախսերի ավելացում կամ  եկամուտների նվազեցում չի նախատեսվում։
	Հոդված 2.
	Հարկ վճարողների լուծարման (պետական հաշվառումից հանելու) կարգը


 
1. Սույն օրենքի 1-ին հոդվածում նշված հարկ վճարողների ցանկը և հարկային մարմնի կող​մից վերահսկվող պարտավորությունների բացակայության մասին տեղեկանքը հարկային մար​մինը մինչև 2011 թվականի հուլիսի 15-ը Հայաստանի Հանրապետության կառավարության սահ​մա​նած կարգով ներկայացնում է Հայաստանի Հանրապետության արդարադատության նա​խա​րա​րության իրավաբանական անձանց պետական ռեգիստրի գործակալություն (այսուհետ` պե​տա​կան ռեգիստր): Հարկային մարմինը սույն մասով սահմանված ժամկետում պետական ռե​գիստր է ներկայացնում նաև հարկային մարմնում հաշվառված այն կազմակերպությունների ցանկը, որոնց հիմնադիր կազմակերպությունները լուծարված են:

2. Սույն հոդվածի 1-ին մասում նշված ցանկերը պետք է պարունակեն կազմակերպության ան​վա​նումը (անհատ ձեռնարկատիրոջ դեպքում՝ անունը և ազգանունը), հարկային մարմնին հայտ​նի կամ պետական ռեգիստրում նշված` կազմակերպության գտնվելու վայրը (անհատ ձեռ​նա​ր​կա​տի​րոջ դեպքում` բնակության հասցեն), հարկ վճարողի հաշվառման համարը:

3. Պետական ռեգիստրը հարկային մարմնի կողմից սույն հոդվածի 1-ին մասում նշված ցան​կե​րը ստանալուց հետո` մինչև 2011 թվականի սեպտեմբերի 15-ը, ուղարկում է ծանուցում պե​տա​կան ռեգիստրում կազմակերպությունների գտնվելու վայրի կամ անհատ ձեռնարկատիրոջ բնա​կու​թյան վայրի կամ պետական ռեգիստրին հայտնի կազմակերպության կամ անհատ ձեռ​նար​կա​տիրոջ հասցեով: Ծանուցումը համարվում է պատշաճ տրված, եթե այն հանձնվել է կազ​մա​կեր​պության ներկայացուցչին կամ անհատ ձեռնարկատիրոջը կամ վերջինիս ներկայացուցչին: Եթե նշված հասցեներում կազմակերպության ներկայացուցչին կամ անհատ ձեռնարկատիրոջը հնա​րավոր չէ գտնել, ապա պետական ռեգիստրը ծանուցումն ուղարկում է Հայաստանի Հան​րա​պե​տության գերատեսչական նորմատիվ ակտերի տեղեկագրում հրապարակման, որը ևս տե​ղե​կա​գրի հրապարակման օրվանից համարվում է պատշաճ տրված ծանուցում: Ծանուցումները հանձ​նելու կարգը սահմանում է Հայաստանի Հանրապետության արդարադատության նա​խա​րա​րու​թյունը: Սույն մասում նշված ցանկերը պետական ռեգիստրը հրապարակում է նաև իր պաշտո​նա​կան ինտերնետային կայքում և 3000-ից ավելի տպաքանակ ունեցող մամուլում:

4. Սույն հոդվածի 1-ին մասում նշված ցանկերը սահմանված կարգով պետական ռեգիստրի կող​մից հրապարակվելուց հետո` երկու ամսվա ընթացքում, դրանում ընդգրկված հարկ վճա​րող​նե​րի պատասխանատու պաշտոնատար անձինք (տնօրեն, կառավարիչ և այլն) պարտավոր են պե​տական ռեգիստր ներկայացնել տեղեկանք` ֆիզիկական անձանց, կազմակերպությունների, հիմ​նարկների և պետական կառավարման մարմինների նկատմամբ ստանձնած պարտավորու​թյուն​​ների և սեփականության իրավունքով իրենց պատկանող գույքի մասին: Սույն մասով սահ​ման​ված ժամկետում պարտավորությունների և գույքի վերաբերյալ տեղեկանք չներկայացնելու դեպ​քում համարվում է, որ տվյալ հարկ վճարողը պարտավորություն և գույք չունի, իսկ կազ​մա​կեր​պության գործունեության դադարեցումից կամ անհատ ձեռնարկատիրոջը պետական հաշ​վա​ռու​մից հանելուց հետո նրանց անվամբ հայտնաբերված գույքի հետ կապված խնդիրները լուծ​վում են օրենսդրությամբ սահմանված կարգով: Սույն մասով սահմանված ժամկետում հարկ վճա​րող​ները կարող են պետական ռեգիստր ներկայացնել գործունեությունը վերսկսելու կամ վե​րա​գրանց​վելու մասին հայտարարություն, որի ներկայացման դեպքում պետական ռեգիստրը տվյալ հարկ վճարողին հանում է սույն հոդվածի 1-ին մասում նշված ցանկերից: Սույն մասով սահ​ման​ված ժամկետում տվյալ հարկ վճարողները, ինչպես նաև նրանց պարտատերերը կամ այլ պե​տա​կան կառավարման մարմինները կարող են պետական ռեգիստր ներկայացնել առարկություններ: Սույն մասով սահմանված ժամկետում տեղեկանքի կամ առարկության բացակայության դեպքում պե​տական ռեգիստրը երեք ամսվա ընթացքում գրանցում է կազմակերպության գործունեության դա​դարեցում կամ հանում է անհատ ձեռնարկատիրոջը պետական հաշվառումից:

5. Եթե սույն հոդվածի 4-րդ մասով սահմանված ժամկետում սահմանված կարգով պետական ռեգիստրի կողմից հրապարակված ցանկերում ընդգրկված հարկ վճարողների պարտատերերից ստացվում է առարկություն, ապա պետական ռեգիստրը պարտավոր է օրենքով սահմանված կարգով մեկամսյա ժամկետում հայց ներկայացնել դատարան տվյալ կազմակերպության լուծարման կամ անհատ ձեռնարկատիրոջը պետական հաշվառումից հանելու վերաբերյալ:

